O OBSERVATORIO, UNHA FERRAMENTA PARA A MELLORA DA
CALIDADE EDUCATIVA NO MUNDO RURAL

O mundo rural catalan esta cambiando e con el o feito educativo que se
desenvolve nas vilas. A escola tivo e ten un papel importante, ten que achegar
e compartir cofiecementos con outros axentes educativos que van converxendo
coa finalidade comun de formar nenos e mozos cultos, comprometidos e
criticos.

A escola rural desde hai moitos anos basea a sua tarefa pedagdxica na
atencion a diversidade propia das aulas heteroxéneas, na potenciacion da
autonomia persoal dos seus nenos e na xeracidbn de marcos inclusivos e
participativos. Parécenos unha moi boa base para facer fronte aos retos
educativos que se nos presentan. O Observatorio da Educacién no Mundo
Rural pretende ser unha ferramenta ao servizo da escola e dos diferentes
espazos educativos da vila onde, a partir de estudos e de investigacions, asi
como da recollida de documentacion e boas practicas, poidamos facer
prospeccions e propostas Utiles sobre onde debe ir a educacion de calidade no
mundo rural.

Na nosa proposta a interaccion e colaboracion son imprescindibles. Por iso,
gueremos xerar un marco participativo onde mestres, profesorado universitario,
familias, administracions, sindicatos, entidades de educacion non formal e
outros entes do mundo rural tefian voz para apuntar os temas sensibles, & vez
que poden recibir e compartir os resultados dos traballos cientificos e as
experiencias positivas. Para nés, é como di o titulo das XIV Xornadas, Unha
forma mais de construir estas redes educativas.

Un centro destas caracteristicas ten un encaixe natural nunha institucion que
ve 0 mundo rural desde a sua globalidade, a Fundacién do Mundo Rural e nun
territorio onde o campo ten un gran peso especifico, Lleida. O dia 20 de
outubro, na clausura das Xornadas, formalizarase a sinatura de constitucion do
Observatorio por parte dunha vintena de entidades relacionadas co mundo
rural de Catalufia. As lifias de actuacion que xurdan do debate das catro mesas
achegaran o contido dos temas sensibles que se tefien que empezar a tratar.

As XIV Xornadas da Escola Rural de Les Garrigues daranlle forma e contido
ao Observatorio de Educacion no mundo rural de Cataluiia, & vez que
representaran o inicio do seu traballo que se pretende rigoroso, en rede,
compartindo obxectivos e coa finalidade de permitir politicas educativas e
actuacions pedagodxicas respectuosas coa diversidade territorial e que
fomenten a igualdade de oportunidades das persoas. Todo tera sentido se a
educacion se converte nun factor de equidade, equilibrio territorial e mellora da
calidade de vida.

